
[bookmark: _Toc190444919][bookmark: _Toc283836466]1. МУҚАРРАРОТИ УМУМӢ
1. Дастурамал оид ба таҳияи нишондиҳандаҳои Буҷети давлатии Ҷумҳурии Тоҷикистон барои солҳои 2027-2029 (марҳилаи 1) (минбаъд Дастурамал) дар асоси моддаи 37 Қонуни Ҷумҳурии Тоҷикистон «Дар бораи молияи давлатии Ҷумҳурии Тоҷикистон» ҷиҳати амалӣ намудани Стратегияи миллии рушди Ҷумҳурии Тоҷикистон барои давраи то соли 2030, барномаҳои давлатӣ, супоришҳои протоколии маҷлисҳои Ҳукумати Ҷумҳурии Тоҷикистон таҳия карда шудааст.
2. Мувофиқи моддаи 38 Қонуни Ҷумҳурии Тоҷикистон «Дар бораи молияи давлатии Ҷумҳурии Тоҷикистон» ҷараёни таҳияи лоиҳаи буҷети давлатӣ дар ду марҳила амалӣ карда мешавад:
- дар марҳилаи якум Вазорати молияи Ҷумҳурии Тоҷикистон бо иштироки Вазорати рушди иқтисод ва савдои Ҷумҳурии Тоҷикистон, вазорату идораҳои дахлдор лоиҳаи самтҳои асосии сиёсати давлатии молиявию буҷетӣ ва андозиро барои давраи банақшагирии буҷет (дар асоси принсипҳо ва шакли барномаи миёнамуҳлати хароҷоти давлатӣ) таҳия намуда, онро барои баррасӣ ба Комиссияи доимоамалкунандаи буҷетии назди Ҳукумати Ҷумҳурии Тоҷикистон пешниҳод менамояд.
- марҳилаи дуюм аз таҳияи муфассали лоиҳаи буҷети давлатӣ иборат буда, дар заминаи самтҳои асосии сиёсати давлатии молиявию буҷетӣ ва андозии аз ҷониби Комиссияи доимоамалкунандаи буҷетии назди Ҳукумати Ҷумҳурии Тоҷикистон маъқулдонисташуда ва тақсимоти ҳадди ниҳоии хароҷоти барномаҳои сиёсати буҷетӣ барои тақсимкунандагони асосии маблағҳои буҷетӣ (минбаъд ТАМБ) барои давраи миёнамуҳлат амалӣ карда мешавад.
3. Дастурамали мазкур тартиби таҳияи лоиҳаи Самтҳои асосии сиёсати давлатии молиявию буҷетӣ ва андозиро барои солҳои 2027–2029 муайян намуда, давраи аз 3 феврал то 30 июни соли 2026-ро дар бар мегирад.
4. Лоиҳаи Самтҳои асосии сиёсати давлатии молиявию буҷетӣ ва андозӣ барои давраи миёнамуҳлат дар асоси санадҳои меъёрии ҳуқуқии зерин таҳия мегардад:
- қонунҳои Ҷумҳурии Тоҷикистон «Дар бораи молияи давлатии Ҷумҳурии Тоҷикистон», «Дар бораи дигар пардохтҳои ҳатмӣ ба буҷет», «Дар бораи боҷи давлатӣ»;
- кодексҳои андоз ва гумруки Ҷумҳурии Тоҷикистон;
- фармон, амр, паём ва супоришҳои Президенти Ҷумҳурии Тоҷикистон;
- қарор ва фармоишҳои Ҳукумати Ҷумҳуриии Тоҷикистон;
- Стратегияи миллии рушди Ҷумҳурии Тоҷикистон барои давраи то соли 2030 ва Барномаи миёнамуҳлати рушди Ҷумҳурии Тоҷикистон барои солҳои 2026-2030;
-созишномаҳои байналмилалие, ки Ҷумҳурии Тоҷикистон онҳоро эътироф намудааст;
- барнома ва стратегияҳои соҳавӣ ва минтақавӣ;
- барномаҳои рушди иҷтимоию иқтисодӣ;
- баҳодиҳии пешакии нишондиҳандаҳои асосии макроиқдисодии Ҷумҳурии Тоҷикистон ва дурнамои ин барои ду соли минбаъда;
- таҳлил, мониторинг ва баҳодиҳии иҷрои буҷет.
5. Таҳияи лоиҳаи Самтҳои асосии сиёсати давлатии молиявию буҷетӣ ва андозӣ барои давраи миёнамуҳлат аз ҷониби Вазорати молияи Ҷумҳурии Тоҷикистон дар ҳамкорӣ бо Вазорати рушди иқтисод ва савдои Ҷумҳурии Тоҷикистон, Бонки миллӣ Тоҷикистон ва вазорату идораҳои дахлдор, ки барои омода намудани дурнамои рушди иҷтимоию иқтисодии кишвар, нишондиҳандаҳои асосии макроиқтисодӣ, қурби асъор, таваррум, тағйирёбии тарофаҳо барои хизматрасонии субъектҳои монополияҳои табиӣ ва дигар хизматрасониҳои коммуналӣ ваколатдор мебошанд, амалӣ карда мешавад.
6. Дар раванди марҳилаи якуми таҳияи буҷети давлатӣ ҳамгироии афзалиятҳои стратегӣ аз рӯйи самтҳои дахлдор тавассути барномаҳои сиёсати буҷетӣ таъмин карда мешавад.
7. Дар ин замина, мутобиқ ба Стратегияи миллии рушди Ҷумҳурии Тоҷикистон барои давраи то соли 2030 тақсимкунандагони асосии маблағҳои буҷетӣ барои таҳия ва татбиқи сиёсати давлатӣ дар барномаҳои сиёсати буҷетӣ тибқи ҷадвали №1 масъул мебошанд (минбаъд ТАМБ-и пешбаранда):

Ҷадвали №1. Барномаҳои сиёсати буҷетӣ

	Боби I. ТАҲКИМИ ИҚТИДОРИ ИНСИТУТСИОНАЛИИ КИШВАР

	Самтҳои афзалиятноки Стратегияи миллии рушд
	Барномаҳои сиёсати буҷетӣ
	ТАМБ-и пешбаранда

	1. Низоми самарабахши идоракунии давлатӣ
	1. Идоракунии давлатии мақомоти иҷроияи марказии ҳокимияти давлатӣ 
	Вазорати молия

	
	2.Идоракунии молияи давлатӣ
	Вазорати молия

	
	3. Волоияти қонун
	Вазорати адлия

	2. Рушди минтақаҳо
	4. Рушди стратегии минтақаҳо
	Кумитаи рушди маҳал

	БОБИ II. РУШДИ САРМОЯИ ИНСОНӢ

	3. Маориф ва илм
	5. Таҳсилоти босифат ва дастрас
	Вазорати маориф ва илм

	
	6.Таҳсилоти каcбӣ-техникӣ
	Кумита оид ба таҳсилоти ибтидоӣ ва миёнаи касбӣ

	4. Солимӣ ва дарозумрӣ
	7. Солимӣ ва дарозумрӣ
	Вазорати тандурустӣ ва ҳифзи иҷтимоии аҳолӣ

	5. Ҳифзи иҷтимоӣ
	8. Ҳифзи иҷтимоии аҳолӣ
	Вазорати тандурустӣ ва ҳифзи иҷтимоии аҳолӣ

	
	9. Сиёсати нафақа
	Агентии суғуртаи иҷтимоӣ ва нафақа

	6. Фарҳанг
	10. Фарҳанг, сиёсати ҷавонон ва варзиш
	Вазорати фарҳанг, Кумитаи кор бо ҷавонон ва варзиш

	7. Муҳити зист
	11. Хоҷагии коммуналӣ ва ободонӣ 
	Кумитаи хоҷагии манзилию коммуналӣ 

	
	12. Ҳифзи муҳити зист ва экология
	Кумитаи ҳифзи муҳити зист

	8. Паст кардани нобаробарии иҷтимоӣ ва гендерӣ
	13. Паст кардани нобаробарии иҷтимоӣ ва гендерӣ
	Кумитаи кор бо занон ва оила

	БОБИ III. СИФАТИ РУШДИ ИҚТИСОДӢ ВА САМАРАНОКИИ БАХШИ ВОҚЕИИ ИҚТИСОДИЁТ

	9. Бахши воқеӣ
	14. Таъмини истиқлоли энергетикӣ
	Вазорати энергетика ва захираҳои об

	
	15. Саноатикунонии босуръат
	Вазорати саноат ва технологияҳои нав

	
	16. Инноватсия ва рушди иқтисоди рақамӣ
	Агентии инноватсия ва технологияҳои рақамӣ

	
	17. Рушди устувори кишоварзӣ, истеҳсолоти аграрӣ ва таъмини бехатарии озуқаворӣ
	Вазорати кишоварзӣ ва Кумитаи бехатарии озуқаворӣ

	
	18. Идоракунии самараноки захираҳои обӣ
	Агентии беҳдошти замин ва обёрӣ

	
	19. Рушди сайёҳӣ
	Кумитаи рушди сайёҳӣ

	
	20. Рушди инфрасохтори нақлиётӣ ва иқтидори транзитии кишвар
	Вазорати нақлиёт

	10. Шуғл
	21. Таъмини шуғли пурмаҳсул
	Вазорати меҳнат, муҳоҷират ва шуғли аҳолӣ

	11.Иқлими сармоягузорӣ

	22. Рушди фазои соҳибкорӣ ва сармоягузорӣ
	Кумитаи давлатии сармоягузорӣ ва идораи амволи давлатӣ



8. Ҳисоби хароҷоти заминавии буҷетҳои маҳаллӣ мустақилона аз ҷониби мақомоти иҷроия маҳаллии ҳокимияти давлатӣ дар асоси дастури Вазорати молияи Ҷумҳурии Тоҷикистон омода карда мешавад. Шакли таҳия ва пешниҳоди маводҳо замима мегардад (замимаи 4).
9. Мутахассисони масъул оид ба барномаҳои дахлдори сиёсати буҷетӣ дар Вазорати молияи Ҷумҳурии Тоҷикистон дархостҳоро ҷамъбаст менамоянд.
10. Вазорати молияи Ҷумҳурии Тоҷикистон нишондиҳандаҳои барномаҳои сиёсати буҷетиро, ки дар ҷадвали 1 нишон дода нашудааст, муайян менамояд.
11. Мувофиқи муқаррароти қисми 3 моддаи 32 Қонуни Ҷумҳурии Тоҷикистон «Дар бораи молияи давлатии Ҷумҳурии Тоҷикистон» ТАМБ-ҳои пешбаранда тибқи ҷадвали 1 амалӣ намудани чорабиниҳои зеринро таъмин менамоянд:
- стратегияи миёнамуҳлати хароҷоти буҷети барномаҳои дахлдори сиёсати буҷети/соҳаро[footnoteRef:1] таҳия ва ба Вазорати молия пешниҳод менамоянд, аз ҷумла: [1:  Ниг.ба Ҷадвали 1. Барномаҳои сиёсати буҷетӣ] 

- дархостҳои худро барои татбиқи ташаббусҳои нави буҷетӣ мутобиқи самтҳои афзалиятноки сиёсати давлатӣ, пешниҳод менамоянд; 
- тибқи тартиби муқаррарнамудаи Дастурамали мазкур буҷети заминавии барномаи дахлдорро таҳия менамоянд;
- хароҷоти сармоягузории барномаро ба нақша мегиранд.

[bookmark: _Toc190444920]2. НАҚШАИ ТАҚВИМИИ ТАҲИЯИ НИШОНДИҲАНДАҲОИ БУҶЕТИ ДАВЛАТИИ ҶУМҲУРИИ ТОҶИКИСТОН БАРОИ СОЛҲОИ 2027-2029
	№
	Чорабиниҳо
	Муҳлати
ниҳоӣ
	Мақомоти масъул давлатӣ 

	1. 
	Пешниҳоди маълумот оид ба дурнамои қурби миёнасолонаи пули миллӣ нисбат ба доллари ИМА ва сатҳи таваррум барои солҳои 2027-2029
	10 
феврали соли 2026
	Бонки миллии Тоҷикистон

	2. 
	Пешниҳоди маълумот оид ба дурнамои даромадҳои буҷети давлатӣ аз рӯйи фаъолияти иқтисодии хориҷӣ, воридоти молҳои андозбандишаванда, имтиёзҳои тарифӣ ва андозӣ, воридоти молҳои зераксизӣ аз руйи намуд бо нишон додани ҳаҷм ва арзиш аз руйи ҳисоботи воқеӣ дар солҳои 2024-2025, баҳодиҳии соли 2026 ва дурнамо барои солҳои 2027-2029
	1 марти соли 2026
	Хадамоти гумруки назди Ҳукумати Ҷумҳурии Тоҷикистон

	3. 
	Пешниҳоди маълумот аз ҷониби Корхонаи воҳиди давлатии “Хурокворӣ” оид ба истеҳсол ва фурӯши маҳсулоти саноатӣ, молҳои зераксизӣ, рӯйхати корхонаҳое, ки дар соли 2026-2027 ба истифода дода мешаванд, шумораи ҷойҳои нави корӣ ва дигар маълумотҳои соҳави барои солҳои 2027-2029
	1 марти соли 2026
	Вазорати саноат ва технологияи нави Ҷумҳурии Тоҷикистон

	4. 
	Пешниҳоди маълумот оид ба муайян намудани манбаи андозбандии андоз аз воситаи нақлиёт аз руйи тамғаи он бо нишон додани қувваи аспи иқтидори муҳаррик (барои электромобилҳо ва воситаи дигари нақлиёти барқӣ иқтидорӣ муҳаррик бо кВт/соат) дар ҳудуди вилоятҳо ва шаҳру ноҳияҳои ҷумҳурӣ 	3 марти соли 2026
	3 марти соли 2026
	Вазорати корҳои дохили, Вазорати нақлиёт ва Вазорати кишоварзӣ

	5. 
	Арзёбии пешакии дурнамои нишондиҳандаҳои асосии макроиқтисодӣ барои солҳои 2027-2029 (замимаи 1)
	3 марти соли 
2026
	Вазорати рушди иқтисод ва савдои Ҷумҳурии Тоҷикистон

	6. 
	Лоиҳаи Нақшаи миёнамуҳлати сармоягузорӣ (замимаи 2, шакли 2,3-2,5)
	3 марти соли 
2026
	Вазорати рушди иқтисод ва савдои Ҷумҳурии Тоҷикистон

	7. 
	Ба ТАМБ-ҳои соҳавӣ пешниҳод намудани намудани нишондиҳандаҳои заминавии сармоягузории асосии мутамарказ 
	20 марти соли
 2026
	Вазорати молияи Ҷумҳурии Тоҷикистон

	8. 
	Пешниҳоди маълумот оид ба самаранокии имтиёзҳои андозӣ,роялтӣ нисбат ба субъектҳои хоҷагидори худ
	1 апрели соли 2026
	Вазорату идораҳои дахлдор

	9. 
	Пешниҳоди маълумотҳои заруриро оиди ҳисоботи воқеии солҳои 2024-2025, баҳодиҳии соли 2026 ва дурнамои соли 2027-2029 
	1 апрели соли 2026
	Кумитаи андози назди Ҳукумати Ҷумҳурии Тоҷикистон

	10. 
	Пешниҳоди маълумот оид ба нишондиҳандаҳои дурнамои буҷети суғуртаи иҷтимоӣ ва нафақа аз рӯйи даромад ва хароҷот барои солҳои 2027-2029 бо назардошти баҳодиҳии соли 2026 
	1 апрели соли 2026
	Агентии суғуртаи иҷтимоӣ ва нафақаи назди Ҳукумати Ҷумҳурии Тоҷикистон ва Кумитаи андози назди Ҳукумати Ҷумҳурии Тоҷикистон

	11. 
	Пешниҳоди маълумот дар якҷогӣ бо Хадамоти гумруки назди Ҳукумати Ҷумҳурии Тоҷикистон оид ба фуруши воқеии молу маҳсулоти содиротӣ дар соли 2025, баҳодиҳӣ номгӯйи молу маҳсулот аз рӯйи ҳаҷм барои соли 2026 ва дурнамо барои соли 2027 
	1 апрели соли 2026
	Агентии содироти назди Ҳукумати Ҷумҳурии Тоҷикистон

	12. 
	Пешниҳоди маълумот оид ба воридоти андозию ғайриандозӣ пардохтҳои гумрукӣ, бақияпулиҳои андозӣ ва имтиёзҳои андозии татбиқшудаи соҳавӣ дар доираи талаботи фармоиши Ҳукумати Ҷумҳурии Тоҷикистон №127-ф аз 25 декабри соли 2025 
	1 апрели соли 2026
	Вазорату идораҳои дахлдор

	13. 
	Пешниҳоди маълумот оид ба созишномаҳои сармоягузории давлатӣ, маблағи умумии аз хусусигардонӣ, номгӯйи созишномаҳои сармоягузорӣ, воридоти маблағҳо аз ҳисоби ба иҷора додани молу мулки давлати ва дигар маълумотҳои соҳавиро бо дарназардошти иҷрои воқеии онҳо дар соли 2024-2025, баҳодиҳии соли 2026 ва дурнамои солҳои 2027-2029
	3 апрели соли 
2026
	Кумитаи давлатии сармоягузорӣ ва идораи амволи давлатии Ҷумҳурии Тоҷикистон

	14. 
	Пешниҳоди дархост ба Вазорати молияи Ҷумҳурии Тоҷикистон барои маблағгузории стратегияи миёнамуҳлати Барномаи сиёсати буҷетӣ (замимаи № 2)
	12 майи соли 2026
	ТАМБ-ҳои пешбаранда

	15. 
	Муайян ва пешниход намудани ҳадди ниҳоии хароҷоти (замимаи №3) 
	15 майи соли
 2026
	Вазорати молияи Ҷумҳурии Тоҷикистон

	16. 
	Муҳокимаи буҷетӣ оид ба ҳадди ниҳоии хароҷот (нишондиҳандаҳои хисобии буҷети заминавӣ ва маблаггузории тадбирхои нав)
	19-25 майи 
2026
	Вазорати молияи Ҷумҳурии Тоҷикистон ва ТАМБ

	17. 
	Пешниҳод намудани лоиҳаи самтҳои асосии сиёсати давлатии молиявию буҷетӣ ва андозӣ барои солҳои 2026-2028 ба Комиссияи доимоамалкунандаи буҷетии назди Ҳукумати Ҷумҳурии Тоҷикистон
	3 июни соли 
2026
	Вазорати молияи Ҷумҳурии Тоҷикистон



12. Вазорату идораҳо то 10 марти соли 2026 ба Вазорати молияи Ҷумҳурии Тоҷикистон таҳлили сесолаи афзоиш ва тағйирёбии маблағҳои махсус аз ҳисоби хизматрасонии давлатӣ ва номгуи онҳоро дар шакли ҷадвал пешниҳод намоянд.
13. [bookmark: _Toc440527650]Ҳангоми риоя накардани муҳлатҳо ва пешниҳод нагардидани дархостҳои буҷетӣ аз ҷониби вазорату идораҳои соҳавӣ, Вазорати молияи Ҷумҳурии Тоҷикистон ҳуқуқ дорад, мустақилона нишондиҳандаҳои молиявии вазорату идораҳои дахлдорро барои солҳои 2027-2029 дар асоси нишондиҳандаҳои буҷети тасдиқшудаи соли 2026 ташаккул диҳад. 
14. Пешниҳоди ТАМБ-ҳои пешбаранда дар доираи нишондихандаҳои индикативии барномаҳои сиёсати буҷетӣ тибқи ҷадвали 2 таҳия карда мешаванд.

Ҷадвали 2. Нишондихандаҳои индикативии барномаҳои сиёсати буҷетӣ барои солҳои 2026-2029
	Барномаҳои сиёсати буҷетӣ
	Соли 2026
	Соли 2027
	Соли 2028
	Соли 2029

	1. Идоракунии давлатии мақомоти иҷроияи марказии ҳокимияти давлатӣ 
	913123981
	1011448177
	1038973111
	1066617321

	2.Идоракунии молияи давлатӣ
	4686974420
	4933628836
	5160428644
	5388211250

	3. Волоияти қонун
	5216105596
	5562017189
	5682122175
	5802747616

	4. Рушди стратегии минтақаҳо
	3935793970
	4722806843
	4722854281
	4722901925

	5. Таҳсилоти босифат ва дастрас
	2713792083
	3126288832
	3168629240
	3211153122

	6.Таҳсилоти каcбӣ-техникӣ
	450933708
	527981770
	532216015
	536468608

	7. Солимӣ ва дарозумрӣ
	834225910
	943368664
	962160252
	981033269

	8. Ҳифзи иҷтимоии аҳолӣ
	574303534
	613392995
	638228979
	663172586

	9. Сиёсати нафақа
	599989577
	687476690
	718585712
	749829540

	10. Фарҳанг, сиёсати ҷавонон ва варзиш
	1435047101
	1554759288
	1609592607
	1664663538

	11. Хоҷагии коммуналӣ ва ободонӣ 
	118351113
	131315774
	135174132
	139108801

	12. Ҳифзи муҳити зист ва экология
	69178679
	78366102
	79974559
	81604212

	13. Паст кардани нобаробарии иҷтимоӣ ва гендерӣ
	31558485
	34732217
	35799621
	36878043

	14. Таъмини истиқлоли энергетикӣ
	6922449298
	7250764809
	7597750165
	7946250131

	15. Саноатикунонии босуръат
	205743988
	228073455
	235339910
	242826947

	16. Инноватсия ва рушди иқтисоди рақамӣ
	79400910
	84419473
	88096685
	91808916

	17. Рушди устувори кишоварзӣ, истеҳсолоти аграрӣ ва таъмини бехатарии озуқаворӣ
	152905141
	169231604
	174126928
	179080612

	18. Идоракунии самараноки захираҳои обӣ
	214398224
	246033674
	262753176
	281815610

	19. Рушди сайёҳӣ
	147893679
	163929671
	170633275
	177759016

	20. Рушди инфрасохтори нақлиётӣ ва иқтидори транзитии кишвар
	392147021
	426928990
	442675701
	458736380

	21. Таъмини шуғли пурмаҳсул
	102102835
	113871126
	116924407
	120027741

	22. Рушди фазои соҳибкорӣ ва сармоягузорӣ
	52773008
	56184804
	58567870
	60967687



15.  Нишондиҳандаҳои пешниҳодшаванда метавонанд дар фосилаи 10-12% хароҷоти мазкур кам ё зиёд ҳисоб гардида, тағйироти зиёда аз он дар ҷаласаи гуруҳи кории буҷетии назди Вазорати молияи Ҷумҳурии Тоҷикистон муҳокима карда мешавад. 
16. Тартиби муҳокимаи буҷетӣ тибқи боби 8 Дастурамали мазкур амалӣ мегардад.

[bookmark: _Toc190444921]3. СОХТОРИ ЛОИҲАИ САМТҲОИ АСОСИИ ДАВЛАТИИ МОЛИЯВИЮ БУҶЕТӢ ВА АНДОЗӢ БАРОИ СОЛҲОИ 2027-2029
17.  Сохтори лоиҳаи самтҳои асосии давлатии молиявию буҷетӣ ва андозӣ қисм ва ҷузҳои зеринро дарбар мегирад:
1. Тамоюли рушди макроиқтисодӣ ва чорчӯбаи макрофискалӣ 
а) тағйирот дар сиёсати давлатии андоз;
б) касри буҷет;
в) дурнамои даромади буҷети давлатӣ (аз рӯйи манбаҳои даромад) дар давраи миёнамуҳлат;
г) дурнамои хароҷоти буҷети давлатӣ аз рӯйи соҳаҳо/барномаҳои сиёсати буҷетӣ дар давраи миёнамуҳлат;
ғ) қарзи давлатӣ ва хароҷот барои хизматрасонӣ ва пардохти қарзи давлатӣ дар давраи миёнамуҳлат, аз ҷумла аз рӯйи уҳдадориҳои кафолатҳои давлатӣ. 
2. Афзалиятҳои буҷетии Ҳукумати Ҷумҳурии Тоҷикистон барои давраи миёнамуҳлат:
а) ҳадафҳои стратегӣ ва вазифаҳои Ҳукумати Ҷумҳурии Тоҷикистон мутобиқи СМР, БМР 2026-2030 ва ҲРУ; 
б) Стратегияи миёнамуҳлати хароҷоти барномаи сиёсати буҷетӣ;

18. Чорчӯбаи миёнамуҳлати макрофискалӣ ҷадвали миқдориро дар бар мегирад, ки аз нуқтаи назари муносибати пайдарпаӣ воситае барои таҳияи ҷанбаҳои гуногуни сиёсати иқтисодии давлат мебошад. Дар чорчӯбаи меъёрҳои миёнамуҳлати макроиқтисодӣ ҷадвали нишондиҳандаи миёнамуҳлати фискалӣ ташаккул дода мешавад, ки нишондиҳандаҳои даромад ва хароҷоти буҷетро инъикос менамояд.
19. Дурнамои даромади буҷети давлатӣ тибқи Дастурамал оид ба дурнамои даромадҳои буҷети давлатӣ[footnoteRef:2], ки аз ҷониби Вазорати молияи Ҷумҳурии Тоҷикистон (Фармоиши ВМ ҶТ аз 8.04.2022, №63) тасдиқ шудааст, амалӣ мегардад. Ҷадвали маълумоти ҷамъбастӣ оид ба дурнамои даромади Буҷети давлатӣ дар Замимаи 1 оварда шудааст. [2:  Дар сомонаи Вазорати молияи Ҷумҳурии Тоҷикистон: 
https://moliya.tj/Admin/Documents/GetFile/753 ] 

20. Хадди ниҳоии хароҷот аз рӯи барномаҳо дар асоси чорчӯбаи миёнамуҳлати фискалӣ (ЧМФ) муайян гардида, нишондиҳандаҳои зеринро дар бар мегирад (Замимаи 2):
· нишондиҳандаҳои ҳисобии буҷети заминавии барномаҳои сиёсати буҷетӣ;
· ташаббусҳои нави буҷетии (тадбирҳои сиёсат) қабулшуда. ; 
21. Ҳадди ниҳоии хароҷот аз рӯйи барномаҳои сиёсати буҷетӣ аз ҷониби Вазорати молияи Ҷумҳурии Тоҷикистон таҳия ва дар муддати 7 рӯз пас аз маъқул донистани он аз ҷониби Комиссияи доимоамалкунандаи буҷетии назди Ҳукумати Ҷумҳурии Тоҷикистон маъқул дониста шуда дар сомонаи расмии Вазорати молияи Ҷумҳурии Тоҷикистон ҷойгир карда мешавад.

[bookmark: _Toc190444922]4. ТАШКИЛИ ҶАРАЁНИ МАРҲИЛАИ СТРАТЕГӢ: 
[bookmark: _Toc190444923]БАНАҚШАГИРИИ ХАРОҶОТИ БАРНОМАҲОИ СИЁСАТИ БУҶЕТӢ
22. ТАМБ-ҳои пешбаранда (мутобиқи ҷадвали №1), дархост барои маблағгузории Стратегияи миёнамуҳлати хароҷоти (дархости БМХД) барномаҳои сиёсати буҷетӣ таҳия менамоянд.
23. Шаклу ҷадвалҳо барои омода намудани БМХД дар замимаи №2 мутобиқи сохтори зерин таҳия карда мешаванд:

24. ТАМБ-ҳои пешбаранда бо мақсади амалӣ намудани марҳилаи стратегии банақшагирии буҷет гурӯҳҳои кории байниидоравиро таъсис медиҳанд.
25.  Ба ҳайати гурӯҳҳои корӣ намояндагони вазорату идораҳо, мақомоти иҷроияи маҳаллии ҳокимияти давлатӣ, ки барномаҳои буҷетиро дар доираи маблағгузории самти дахлдори хароҷот амалӣ менамоянд, шомил карда мешаванд.
26. Мавод ва ҳуҷҷатҳои ниҳоӣ ҳатман бо протоколи гурӯҳи корӣ дар шакли чопӣ ва электронӣ ба гурӯҳи кории байниидоравии буҷетии назди Вазорати молияи Ҷумҳурии Тоҷикистон барои қабули қарор пешниҳод карда мешавад.

[bookmark: _Toc190444924]4.1. ҲИСОБИ БУҶЕТИ ЗАМИНАВӢ
27. Буҷети заминавӣ танҳо хароҷотеро дар бар мегирад, ки барои амалӣ намудани сиёсати давлатӣ дар доираи қонунгузории амалкунанда ва бо риояи сатҳи талаботе, ки дар солҳои молиявӣ барои фаъолияти мақомоти давлатӣ ва ташкилотҳои буҷетӣ мушаххас муайян гардидаанд.
28. Буҷети заминавӣ аз хароҷоти буҷетие, ки сиёсати ҷориро инъикос менамояд ва уҳдадориҳои пардохтӣ, ки ба нишондиҳандаҳои нақшавии буҷети тасдиқшудаи соли 2026 асос меёбанд, иборат аст. Уҳдадориҳо метавонанд ду намуд шаванд:
 (i) уҳдадориҳои қонунӣ – дар қонунгузорӣ пешбинишуда 
 (ii) уҳдадориҳое, ки дар ҳолати ба имзо расонидани шартномаҳои зиёда аз як соли молиявиро фарогиранда, ба вуҷуд омадаанд. 
29. Буҷети заминавӣ аз ҷониби Вазорати молияи Ҷумҳурии Тоҷикистон таҳия гардида, хароҷоти заминавии ҷорӣ ва асосиро аз рӯйи барномаҳои сиёсати буҷетӣ дар бар мегирад.
30. ТАМБ-ҳои пешбаранда ҳисоби хароҷоти ҷории заминавии барномаи дахлдор, аз ҷумла хароҷоти ҷамъбастии буҷети маҳаллиро амалӣ намуда, дар муҳлатҳои муқарраргардида ба Вазорати молияи Ҷумҳурии Тоҷикистон пешниҳод менамоянд. Ҳисоби хароҷоти базавии ҷории буҷети ҷумҳуриявӣ мувофиқи гуруҳбандии барномавӣ (ниг. ба замимаи №2).
31. Ҳисоби хароҷоти заминавии буҷетҳои маҳаллӣ, мувофиқи гурӯҳбандии вазифавии буҷет таҳия карда мешавад (замимаи 4).
32. Ҷараёни таҳияи буҷети заминавии барномаҳои сиёсати буҷетӣ чорабиниҳои зеринро дар бар мегирад:
·  таҳлили сиёсати стратегӣ, ки вазъи гурӯҳҳои гуногуни шаҳрвандонро нишон медиҳад;
· маълумот оид ба нишондиҳандаҳо ва индикаторҳои натиҷаи ниҳоӣ (дар робита бо нишондиҳандаҳои СМР, ҲРУ ва дар мавридҳои зарурӣ - нишондиҳандаҳои тақсимоти гендерӣ);
· нишондиҳандаҳои ғайримолиявии бевосита ба андозаи хароҷот таъсиркунанда (омили хароҷот)
33. Вазорати молияи Ҷумҳурии Тоҷикистон дар якҷоягӣ бо Вазорати рушди иқтисод ва савдои Ҷумҳурии Тоҷикистон баҳодиҳии хароҷоти заминавии сармоягузориро амалӣ менамояд. Дар ҳисоби хароҷоти заминавӣ лоиҳаҳои амалкунандаи сармоягузорӣ ва иншоотҳои сармоягузории давлатӣ, ки нисбати онҳо уҳдадориҳои ҳуқуқӣ (шартнома) вуҷуд доранд, дохил карда мешаванд.
34. Кумитаи давлатии сармоягузорӣ ва идораи амволи давлатии Ҷумҳурии Тоҷикистон маблағи қарз, грант ва ҳиссаи Ҳукумати Ҷумҳурии Тоҷикистонро дар лоиҳаҳои давлатии сармоягузорӣ аз руйи дар якҷоягӣ бо марказҳо ва гуруҳҳои татбиқшавандаи лоиҳаҳои давлатии сармоягузорӣ барои соли дахлдорро тибқи тартиби муқарраргардида таҳия ва ба Вазорати молияи Ҷумҳурии Тоҷикистон пешниҳод менамояд.
35.  Вазорати молияи Ҷумҳурии Тоҷикистон ба ТАМБ-ҳои пешбаранда нишондиҳандаҳои хароҷоти заминавии сармоягузориро пешниҳод менамояд.
36.  ТАМБ-ҳои пешбаранда дар асоси маълумоти пешниҳодгардида, хароҷоти ҷории дарпешистодаро барои иншоотҳое, ки ба истифода додани онҳо дар давраи миёнамуҳлат ба нақша гирифта шудааст, баҳогузорӣ менамоянд.
37. Тартиби ҳисоб, шаклҳо ва талаботи асосӣ барои ҳисоби хароҷоти заминавӣ, аз ҷумла сармоягузорӣ, дар замимаи №2 оварда шудааст.
38. Принсипҳои умумии муайянкунии хароҷоти заминавӣ:
· таҳияи ҳисобҳо дар асоси хароҷоти соли ҷорӣ, ки ҳамчун «соли заминавӣ» гирифта шуда, пешакӣ бо дарназардошти чорабиниҳои (хароҷоти) алоҳида ва истисноӣ тағйирёфта ё «замина»-и ҳисобҳо дурнамои охирини нишондиҳандаҳои буҷетӣ (барои соли оянда) ба инобат гирифта мешавад; 
· баҳисобгирии ҳамаи лоиҳаҳои сармоягузории мавҷуда, ки дорои уҳдадориҳои ҳуқуқӣ мебошанд;
· баҳисобгирии талаботи гурӯҳҳои гуногуни шаҳрвандон, махсусан аз ҳисоби осебпазири аҳолӣ, ба хизматрасониҳои давлатӣ;
· муайян намудани алоқамандии хароҷоти асосӣ (сармоягузориҳо) бо хароҷоти ҷорӣ.

39. Дархостҳо барои маблағгузории ташаббусҳои нав дар ҳолати мавҷуд будани ҳаҷми маблағи кофие, ки мумкин аст барои маблағгузории чорабиниҳои нав ва/ё васеъкунии чорабиниҳои татбиқшавандаи сиёсати давлатӣ равона гарданд, таҳия мегарданд.
40. Дархостҳо барои маблағгузории ташаббусҳои нав пешниҳоди маълумоти пурра ва мушаххасро оид ба чорабиниҳои банақшагирифташудаи соҳа дар давраи миёнамуҳлат, ки дар давраи ҳозира маблағгузорӣ карда намешаванд ё қисман маблағгузорӣ мегарданд, пешбинӣ менамоянд.
41. Дархост метавонад чорабиниҳои нав ё ин, ки васеъ намудани доираи фаъолияти сиёсати амалишавандаро дар бар гирад.
42. ТАМБ-ҳои пешбаранда на зиёда аз 3 дархости калидии ташаббусҳои буҷетиро барои давраи миёнамуҳлат (солҳои 2027-2029) ба Вазорати молияи Ҷумҳурии Тоҷикистон дар муҳлати муқарраргардида пешниҳод менамоянд.
43. Талаботи асосӣ барои пешниҳоди дархостҳо:
· мувофиқ бо афзалиятҳои калидии миллӣ, ки дар ҳуҷҷатҳои банақшагирии стратегии аз ҷониби Ҳукумати Ҷумҳурии Тоҷикистон тасдиқгардида, инчунин (паёми солонаи Президенти Ҷумҳурии Тоҷикистон ба Маҷлиси Олии Ҷумҳурии Тоҷикистон, стратегия ва барномаҳои милливу соҳавии қабулшуда муайян шудаанд;
· муайян намудани дараҷаи алоқамандӣ бо ҲРУ, муаррифии нишондиҳандаҳои ҲРУ, дар алоқамандӣ ба ин ташаббус;
· баҳодиҳии таъсири гендерии ташаббуси нав ба ҳуқуқҳо, мақом ва имкониятҳои гурӯҳҳои гуногуни шаҳрвандон, бахусус қишрҳои занони осебпазири аҳолӣ;
· дархостҳо барои ташаббусҳо (афзалиятнок)-и буҷетӣ бояд аз нуқтаи назари молиявӣ асоснок бошанд ва ба захираҳои пешбинишудаи буҷети давлатӣ мувофиқ бошанд. Ҳаҷми умумии ҳамаи дархостҳои ташабусҳои нав дар ҷамъ бо хароҷоти заминавӣ, набояд аз доираи нишондиҳандаҳои дар ҷадвали 2 муайяншуда зиёд набошад.
44. Дархостҳои ташаббусҳои буҷетии вазорату идораҳое, ки ба меъёрҳои болозикр ҷавобгӯ нестанд, ҳамчун ғайриқобили қабул эътироф карда мешаванд ва минбаъд баррасӣ намешаванд.
45. Тартиби ҳисоб, шакл ва талаботи асосӣ оид ба таҳияи дархостҳо барои ташаббусҳои нав тибқи замимаи №2 амалӣ карда мешаванд. 

46. Ҳадди ниҳоии хароҷоти барномаҳои сиёсати буҷетӣ дар асоси ҳисоби хароҷоти заминавӣ, ки аз ҷониби ТАМБ-ҳои пешбаранда таҳия мегарданд, ташаккул меёбанд.
47. Тақсимоти хароҷоти буҷет аз рӯйи барномаҳо ва муайян намудани ҳадди ниҳоии ТАМБ алоқаи байни марҳилаҳои якум ва дуюми таҳияи буҷет, яъне таҳияи лоиҳаҳои буҷети солонаро муайян менамояд.
48. Дар лоиҳаи самтҳои асосии сиёсати давлатии молиявию буҷетӣ ва андозӣ хароҷот ба таври зайл нишон дода мешавад:
· нақшаҳои хароҷоти соҳавӣ (ҳадди ниҳоии хароҷот аз рӯйи соҳа ва барномаҳои сиёсати буҷетӣ);
· тақсимоти маҷмӯи хароҷот аз рӯйи категорияҳои асосии иқтисодӣ.
49. Хароҷоти аз ҷониби Комиссияи доимоамалкунандаи буҷетии назди Ҳукумати Ҷумҳурии Тоҷикистон маъқулдонисташуда, ҳадди ниҳоӣ буда, ҳаҷми умумии захираҳои молиявиро барои ҳар як барномаҳои сиёсати буҷетӣ муқаррар менамояд.
50. Ҳадди ниҳоии хароҷот аз рӯйи барномаҳои сиёсати буҷетӣ, ки аз ҷониби Комиссияи доимоамалкунандаи буҷетии назди Ҳукумати Ҷумҳурии Тоҷикистон маъқул дониста шудааст, ба ТАМБ-ҳои пешбаранда (тибқи ҷадвали №1) дар муҳлататҳои муқарраргардидаи нақшаи тақвимии буҷетӣ пешниҳод карда мешавад.
51. ТАМБ-ҳои пешбаранда ҳадди ниҳоии барномаҳои пешниҳодкардаро аз рӯйи дигар ТАМБ дар доираи барномаҳои сиёсати буҷетӣ тақсим менамоянд.

52. Дар оғози раванди буҷетӣ дар назди Вазорати молияи Ҷумҳурии Тоҷикистон Гурӯҳи кории байниидоравии буҷетӣ таъсис дода мешавад, ки онро яке аз муовинони Вазири молияи Ҷумҳурии Тоҷикистон роҳбарӣ менамояд.
53. Ҳайати Гурӯҳи кории байниидоравии буҷетии назди Вазорати молияи Ҷумҳурии Тоҷикистон аз муовинони роҳбарии вазорату идораҳои пешбаранда, ки масъалаҳои банақшагирӣ ва буҷетикунониро сарпарастӣ менамоянд, иборат мебошад.
54. Дар ҷараёни марҳилаи якуми таҳияи лоиҳаи буҷет дар муҳлатҳои муқарраргардида Вазорати молия муҳокимаи буҷетиро оид ба баррасии дархостҳои Барномаи миёнамуҳтали хароҷоти давлатӣ ташкил менамояд.
55.  Пешниҳоди дархости Барномаи миёнамуҳтали хароҷоти давлатӣ дар заминаи мутобиқат ба афзалиятҳои стратегии муқаррарнамудаи СМР 2030, БМР 2026-2030, дараҷаи таъсир ба ноил шудан ба ҲРУ баррасӣ мешаванд.
56. Дар муҳокимаи буҷетӣ, ТАМБ-ҳои пешбаранда ба Гурӯҳи кории байниидоравии буҷетии назди Вазорати молияи Ҷумҳурии Тоҷикистон дархостҳои маблағгузории стратегияи хароҷоти миёнамуҳлатро пешниҳод менамоянд, аз ҷумла:
· буҷети заминавии барномаҳои сиёсати буҷетии дахлдор;
· пешниҳод оид ба маблаггузории ташаббусҳои нав, (аз ҷумла лоиҳаҳои нави сармоягузорӣ) бо тақсимот ба барномаҳои дахлдор;
57. Қарори Гурӯҳи кории байниидоравии буҷети назди Вазорати молияи Ҷумҳурии Тоҷикистон оид ба дархостҳо барои маблағгузории ташаббусҳои нав дар сутуни дахлдори ҷадвалҳои ҷамъбастӣ (шакли 2.6) инъикос гардида, бо Протоколи ҷаласаи Гурӯҳи кории байниидоравии буҷетии назди Вазорати молияи Ҷумҳурии Тоҷикистон муқаррар карда мешавад.
58. Сохторҳои дахлдори Вазорати молияи Ҷумҳурии Тоҷикистон лоиҳаи ҳадди ниҳоии хароҷоти барномаҳои сиёсати буҷетиро ба Гурӯҳи кории байниидоравии буҷетии назди Вазорати молияи Ҷумҳурии Тоҷикистон пешниҳод менамояд.
59. Ҳадди ниҳоии пешакӣ, аз ҷумла номгӯйи дархостҳои интихобшудаи самтҳои нав дар муҳлати муқарраргардида ба ТАМБ-ҳои пешбаранда пешниҳод карда мешавад.
60. Дар муҳлати муқарраргардида ТАМБ-ҳои пешбаранда номгӯйи масъалаҳои ҳалталабро ба Вазорати молияи Ҷумҳурии Тоҷикистон барои баррасии минбаъда дар муҳокимаи буҷетӣ пешниҳод менамоянд.
61. ТАМБ-ҳои пешбарандаро дар муҳокимаи буҷетӣ муовини вазир ва сардори сохтори дахлдор муаррифӣ менамоянд.
62. Ҳангоми баррасии дархост дар ҷаласаи Гурӯҳи кории байниидоравии буҷетии назди Вазорати молияи Ҷумҳурии Тоҷикистон имкониятҳои молиявии буҷет барои маблағгузории ташаббусҳои нав ба инобат гирифта мешаванд.
63. Қарор оид ба қабул ва пешниҳоди минбаъдаи номгӯйи дархостҳои қабулшуда ба Комиссияи доимоамалкунандаи буҷетии назди Ҳукумати Ҷумҳурии Тоҷикистон аз ҷониби Гурӯҳи кории байниидоравии буҷетии назди Вазорати молияи Ҷумҳурии Тоҷикистон қабул карда мешавад. 
64. Масъалаҳое, ки ҳалли худро дар сатҳи Гурӯҳи кории байниидоравии буҷетии назди Вазорати молия наёфтанд, ба рӯзномаи ҷаласаи Комиссияи доимоамалкунандаи буҷетии назди Ҳукумати Ҷумҳурии Тоҷикистон, барои баррасии минбаъда ва қабули қарор ворид карда мешаванд.
65. То баргузории муҳокимаи буҷетӣ дар ҷаласаи комиссияи доимамалкунандаи назди Ҳукумати Ҷумҳурии Тоҷикистон, дар муҳлати муқарраргардида, Вазорати молияи Ҷумҳурии Тоҷикистон дархостҳои интихобгардидаро ба ТАМБ пешниҳод менамояд.
66. ТАМБ-ҳои пешбаранда оид ба мавҷуд будани масъалаҳои ҳалталаб аз рӯйи дархостҳои пешниҳодгардида, дар муҳлати муқарраргардида ба Вазорати молияи Ҷумҳурии Тоҷикистон мактуб ирсол менамоянд, ки онҳо дар муҳокимаи буҷетӣ дар ҷаласаи комиссияи доимамалкунандаи назди Ҳукумати Ҷумҳурии Тоҷикистон баррасӣ мегарданд.
67. Ҳадди ниҳоии хароҷоти барномаҳои сиёсати буҷетӣ, аз ҷумла ҳароҷот барои татбиқи ташаббусҳои нави буҷетӣ аз ҷониби Комиссияи доимоамалкунандаи буҷетии назди Ҳукумати Ҷумҳурии Тоҷикистон маъқул карда мешаванд. 

7. РАМЗГУЗОРИИ ХАРОҶОТИ ИҚЛИМӢ 
68.  Бо мақсади татбиқи марҳилавии рамзгузории хароҷоти иқлимӣ дар раванди буҷет дар доираи омодасозии буҷети марҳилаи I, Вазорати кишоварзӣ, Вазорати энергетика ва захираҳои об, инчунин Кумитаи ҳифзи муҳити зист ҳамчун вазорату идораҳои пилотӣ муайян карда мешаванд.
69. Мутобиқи Дастури методӣ оид ба муайян, гурӯҳбандӣ ва рамзгузории хароҷоти марбут ба иқлим, ки аз ҷониби Вазорати молия тасдиқ гардидааст, Вазорати кишоварзӣ, Вазорати энергетика ва захираҳои об, инчунин Кумитаи ҳифзи муҳити зист ҳангоми таҳияи пешниҳодҳои барномавии худ уҳдадоранд ҷанбаҳои иқлимӣ ва экологиро ба инобат гиранд.
70.  Ҳар як дархости буҷетӣ бояд аз нигоҳи аҳамиятнокӣ дар заминаи коҳиш додани оқибатҳои тағйирёбии иқлим, мутобиқшавӣ ба шароити тағйирёбандаи иқлим ё идоракунии хавфҳои офатҳои табиӣ мавриди арзёбӣ қарор дода шавад.
71. Тадбирҳое, ки аз ҷиҳати иқлимӣ аҳамиятнок дониста мешаванд, бояд бо истифода аз миқёси нишондиҳандаҳои Rio Marker рамзгузорӣ карда шаванд:
· таъсири асосӣ (3);
· таъсири назаррас (2);
· таъсири ночиз (1);
· бетаъсир (0);
· таъсири манфӣ (–1).
72.  Барои ҳар як чунин дархости буҷетӣ зарур аст категорияи самти иқлимӣ (коҳиш додани оқибатҳои тағйирёбии иқлим, мутобиқшавӣ, идоракунии хавфҳои офатҳои табиӣ) ва ҳиссаи тахминии маблағҳои буҷетӣ, ки ба қисми иқлимӣ равона шудаанд, нишон дода шавад.
73. Вазорати молияи Ҷумҳурии Тоҷикистон пуррагӣ ва дурустии рамзгузории иқлимиро дар пешниҳодҳои буҷетии мақомоти масъул дида мебарояд.
74. 

